
ANTECEDENTES 

 

Desde hai 2-3 anos detectáronse aumentos bruscos das poboacións de moscas (Insecta: Diptera) 

en diferentes épocas e en diferentes zonas do concello de Tomiño (Pontevedra, España). Estas 

proliferacións de moscas causan graves molestias aos veciños, que se ven obrigados a empregar 

métodos para repeler estes insectos e hai unha crecente preocupación debido ás posibles 

enfermidades que poden transmitir. As proliferacións de moscas non son un evento illado ou 

único ao nosa rexión, se non que preséntanse focos en diferentes rexións. Por exemplo, as 

proliferacións ocorridas en 2023 en Concellos relativamente distantes como Narón, Salceda 

(Ocampo, 2023) ou Oia (Llera, 2023). Descoñécese a orixe ou as causas que xeran este 

crecemento excesivo da poboación de moscas, pero pode estar relacionado cunha serie de 

actividades antrópicas e factores ambientais que probablemente se poidan remediar cunha 

xestión adecuada. 

OBXECTIVOS 

 

A meta xeral do proxecto foi establecer as posibles causas da proliferación de moscas que 

afectan algunhas zonas do concello de Tomiño de cara a obter solucións que minimicen os 

impactos de ditas proliferacións.  

Para acadar a meta o Grupo Bioloxía Ambiental da Universidade de Vigo propuxo os seguintes 

obxectivos específicos en colaboración co Concello de Tomiño: 

1. Identificar a ou as especie(s) problemática(s), así como as zonas e períodos onde se 

producen proliferacións. 

2. Avaliar a orixe e as causas da proliferación das moscas. 

3. Propoñer medidas de xestión que contribúan a reducir a proliferación de moscas. 

A continuación, preséntanse as actividades efectuadas polo Grupo Bioloxía Ambiental como 

parte de este proxecto.  

CAPÍTULO 1. ESPECIE PROBLEMÁTICA: A MOSCA DOMÉSTICA 

(Musca domestica L, 1758) 

1.1 Introdución 
Existen diferentes especies de dípteros que poden converterse en pragas importantes na nosa 

contorna. Estas teñen efectos negativos para os seres humanos, o gando e os cultivos. Entre elas 

podemos encontrar a mosca doméstica (Musca domestica L, 1758), a mosca de outono (Musca 

autumnalis De Geer, 1776) ou a mosca dos establos (Stomoxis calcitrans L, 1758). Especies 

cosmopolitas, estreitamente asociadas ás persoas e ás actividades gandeiras. 

Para entender a problemática á cal estamos a nos enfrontar o primeiro paso é determinar cal 

especie ou especies de moscas son as responsables das proliferacións observadas no Concello. 

Para isto realizamos diferentes actividades ó longo do percorrido do proxecto e colleitamos 

mostras que foron analizadas a nivel morfolóxico e xenético, como se amosa na seguinte 

sección. Finalmente, cos resultados obtidos sobre a identidade da especie problemática, 

resumimos algúns aspectos biolóxicos de relevancia para entender as posibles causas das 

proliferacións. 

1.2 Métodos 

1.2.1. Colleita de datos e mostras 
Levouse un rexistro dos avisos sobre proliferacións de moscas a través da Liña Verde, e 

chamadas ao concello, así como por comunicación directa cos veciños. O rexistro de datos inclúe 

información detallada sobre a data e duración da proliferación, dirección, parroquia, 

coordenadas, e observacións sobre o comportamento dos insectos. 

No mesmo día ou ao seguinte día de cada un dos avisos, o sitio foi visitado co fin de colleitar 

mostras dos insectos e observar o comportamento das moscas. Tamén se fixo unha 

comprobación das inmediacións do sitio co propósito de encontrar posibles fontes da 

proliferación. 

Durante a etapa de pre-mostraxe fixéronse probas con diferentes trampas e atraentes para a 

captura de moscas no campo. Con todo, as capturas foron moi baixas e as moscas mostraron 

unha maior preferencia por entrar nas vivendas, cociñas e alpendres, considerándose os avisos 

dos veciños como máis axeitados para o rexistro da fenoloxía das proliferacións. 

Durante todos os episodios de proliferación reportados ao Concello e ao persoal do grupo de 

Bioloxía Ambiental da Universidade de Vigo, colleitáronse dous tipos de mostras:  

- Unha mostra de 20-30 individuos preservados en Etanol ao 70% para a análise 

morfolóxica. 

- Unha mostra de 5-8 individuos preservados en Etanol puro para a análise xenética. 

1.2.2. Análise morfolóxica 
Analizáronse 297 exemplares colleitados en 24 eventos de proliferación ocorridos entre marzo 

e outubro de 2023. Os exemplares colleitados foron analizados macroscópicamente, 

comparando os seus caracteres morfolóxicos cas claves entomolóxicas a nivel de familia, xénero 

e especie. 

1.2.3 Análise xenética 
Co obxectivo de desenvolver a análise xenética para a identificación dos exemplares, fixéronse 

probas previas para establecer o mellor procedemento a seguir, polo persoal do Grupo BA2 e 

do servicio de Xenómica da Universidade de Vigo. Para elo, realizáronse extraccións do ADN a 

partir do tórax, as patas e de tórax e patas de maneira independente. En todas as mostras 

analizadas obtívose ADN, con todo, ao determinar a cantidade e calidade do ADN obtido 

mediante electroforese en xel de agarosa, observouse que as patas mostraron maior calidade 

para a obtención da secuencia xenética.  

As mostras foron sometidas a un proceso de extracción co kit NucleoSpin™ DNA Insect 

(Macherey-Nagel™), e posterior amplificación e secuenciación de ADN seguindo os 

procedementos para diagnósticos moleculares específicos para as potenciais especies segundo 

Folmer et al. (1994) e Rotty et al. (2018). Despois de obter as secuencias a partir dos exemplares, 

as secuencias backward e foreward foron cortadas e aliñadas usando a ferramenta 

bioinformática MEGA 11. Para a creación de secuencias consenso usouse a ferramenta BioEdit 

7.2. As secuencias consenso foron comparadas con centos de secuencias de referencia contidas 

no GenBank mediante a ferramenta BLAST. 

1.3. Resultados 

Identificación das especies problemáticas 
Máis do 99% dos exemplares pertencen á mesma especie. Segundo á caracterización 

morfolóxica e á comparación con claves entomolóxicas concluíuse que os exemplares pertencen 

á familia Muscidae, xénero Musca. E como posibles especies Musca domestica Linnaeus, 1758 

ou Musca autumnalis De Geer, 1776. Ámbalas dúas cunha morfoloxía similar aínda que con 

hábitos e bioloxía lixeiramente diferentes. 

A análise xenética permitiu afinar a determinación chegando a resultados que suxiren que, con 

unha alta probabilidade, a especie problemática é Musca domestica Linnaeus, 1758. 

1.4 Bioloxía de Musca domestica L, 1758 (Diptera: Muscidae) 
Chamada comunmente como ‘mosca da casa ou ‘mosca común’, é un insecto sinantrópico (é 

dicir que vive en estreita asociación cas actividades e as infraestruturas humanas), distribuído a 

nivel mundial, e unha das especies de moscas máis comúns. É considerada unha peste 

veterinaria e médica que causa molestias nas persoas, estraga a comida e é un importante vector 

de organismos patoxénicos xa que desenvolve parte do seu ciclo biolóxico en asociación con 

materia orgánica en descomposición (Abbas et al. 2013). 

Os adultos de M. domestica teñen un aparato bucal chupador-filtrador e aliméntanse de 

sustancias orgánicas en estado líquido (Figura 1). Isto é coherente co 100% das observacións das 

proliferacións nas que os veciños non reportaran en ningún dos casos picaduras por parte das 

moscas asociadas coas proliferacións. As femias teñen uns 8 mm de lonxitude e son de maior 

tamaño que os machos.  

Musca domestica é un insecto multivoltine que experimenta entre 10 a 12 xeracións cada ano 

en rexións temperadas, cun maior pico da poboación coincidindo co verán. A redución do 

fotoperiodo e o descenso da temperatura no outono induce unha redución na actividade 

reprodutora destes insectos e induce á diapausa (Liu et al. 2009; Çağlar et al. 2011). É posible 

que nas rexións menos frías e en sitios con condiciones óptimas de ambiente e alimento algúns 

individuos non entren na diapausa e continúen co seu ciclo. 

Ademais é un insecto holometábolo, é dicir que fai metamorfose completa, cun ciclo de vida 

que se desenvolve entre 13 - 46 días. A duración media de cada unha das fases móstrase na 

Figura 2. Esta duración pode sufrir variacións segundo as condicións ambientais de temperatura 

e humidade, e tamén ca cantidade e calidade do alimento, en particular na fase larvaria. Se 

estima que a temperatura óptima para o crecemento das larvas é entre 15 a 38 ºC. Nestas 

condicións as larvas desenvólvense por completo entre 4 y 13 días. Despois da emerxencia, o 

adulto ten una expectación media de vida de 1 a 2 semanas (Nazni et al. 2005) 

 

 

Figura 1. Morfoloxía de Musca domestica. Esquerda: femia. Dereita: detalles do aparato bucal 

chupador-filtrador. 

  

 

 

Figura 2. Fases do ciclo de vida de Musca domestica indicando a duración media para cada unha. 

A femia aparéase só unha vez e almacena o esperma na espermateca. Unha femia pode poñer 

ata 900 ovos na súa vida, repartidos en 4-6 postas, cunha media de 75 – 150 ovos por posta. Os 

ovos son depositados sobre materia orgánica en descomposición, como restos de comida, 

carroña ou esterco, eclosionando aproximadamente un día despois. As larvas consumen 

importantes cantidades de materia orgánica, desenvolvendo un importante papel na reciclaxe 

da materia nos ecosistemas.  

O voo caracterizase por ser baixo, e aínda que teña alimento estes animais tenden a desprazarse 

longas distancias (Nazni et al. 2005). Experimentalmente tense rexistrado distancias de voo de 

ata 32 km en 7 días, cunha media de 2 km por día, demostrando una grande capacidade de voo. 

Adulto: 7-30 días 

Pupa: 
4 - 6 días  

Larva: 4 - 6 días  

Ovo: 1 - 3 
días  

CAPÍTULO 2. CARACTERÍSTICAS, LOCALIZACIÓN E FENOLOXÍA DAS 

PROLIFERACIÓNS 

2.1 Introdución 
Co obxectivo de identificar a especie problemática e diagnosticar as causas das proliferacións é 

preciso entender o comportamento dos insectos. Ademais, as observacións dos últimos anos 

sinalan que a problemática non afecta igualmente tódalas parroquias do Concello. Por esta 

razón é preciso describir facer un seguimento para entender se existe un patrón xeográfico na 

ocorrencia das proliferacións que aporte información sobre as posibles causas asociadas. Outra 

información relevante para caracterizar o comportamento dos insectos e entender a orixe das 

proliferacións é a temporalidade na ocorrencia do fenómeno. Por este motivo, se analizou a taxa 

mensual dos rexistros de proliferacións acadados durante o presente estudo. 

2.2 Métodos 
Durante a visita ás vivendas afectadas polas proliferacións (véxase sección 1.2.1.) se anotaron 

características do comportamento das moscas e das proliferacións, como a data do comezo da 

proliferación, se son picadoras ou non,  se os veciños habitan na rexión durante varios anos e se 

teñen observado este fenómeno noutros anos. Na base de datos se anotaron tódolos rexistros 

obtidos de todas as fontes de información posibles, pero para a análise non se incluíron as 

observacións obtidas nas redes sociais (como Facebook), dado que estes rexistros son moi 

xenéricos e non era posible ir ao sitio para realizar observacións sistemáticas. Nestas ocasións, 

aproveitábase para recordar aos veciños que este tipo de incidencias debían ser reportadas a 

través das canles de comunicación co Concello. Con todo, detectouse unha importante falta de 

implicación da veciñanza para reportar estes casos.  

Despois da comunicación dos veciños ao Concello, a través da Liña Verde, por vía telefónica o 

persoalmente, o persoal de Medio Ambiente comunicounos das posibles incidencias de 

proliferacións de moscas, xunto cos datos de contacto do veciño e a dirección. Inmediatamente 

nos comunicamos cos veciños e visitamos as casas o mesmo día o ao día seguinte. Durante estas 

visitas se comprobou se consistía nun caso de proliferación de M. domestica ou non. Cada un 

dos rexistros confirmados foi incorporado dentro dunha base de datos xunto con información 

sobre o comportamento dos insectos. Obtivemos 38 rexistros positivos de proliferacións de M. 

domestica, de 40 comunicacións. Despois das visita e confirmación mantivemos comunicación 

cos veciños para estimar a duración da proliferación. Ademais de este seguimento 

individualizado, mantivemos comunicación co voceiro dos veciños dos barrios afectados, que 

fixo reportes mensuais da situación no seu barrio. A partir dos 38 rexistros obtidos, se contaron 

cantos casos ocorreron por mes para así estimou a taxa mensual de proliferacións ao longo do 

ano 2023. 

2.3 Resultados 
As proliferacións caracterízanse por presentar varios centos de individuos congregados nun sitio 

ao mesmo tempo, cunha gran preferencia por entrar nas casas ou posar nos muros, portas, 

cordas, roupa tendida, chemineas e outras infraestruturas humanas (Figura 3). Durante os 

episodios de proliferacións tamén se ten observado que hai unha grande cantidade pousada 

sobre o chan ou nos camiños de terra, que se ven máis inactivas ou lentas e que voan ao 

aproximarse as persoas ou os coches.  

Estas proliferacións adoitan ocorrer moi localizadamente, afectando unhas poucas casas da 

contorna  e nun período relativamente curto de tempo que adoita ser entre 3-5 días. Houbo un 

caso no que a proliferación tardou aproximadamente 3 semanas, pero neste caso o veciño ten 

os cortellos con galiñas e porcos xusto ao lado da súa vivenda e é probable que as moscas da 

proliferación inicial encontrasen condicións óptimas e fixesen alí algúns ciclos reprodutivos.  

Sobre o comportamento específico da interacción das moscas coas persoas, no 84,2 % (n = 38) 

dos casos os entrevistados sinalaron que as moscas non pican e nos restantes rexistros non hai 

información. Estes resultados permitiron descartar algunhas especies de hábito picador, como 

Stomoxys calcitrans, de distribución e morfoloxía similar á mosca doméstica. Os veciños 

reportan principalmente molestias durante as actividades cotiás e a preocupación pola 

contaminación dos alimentos e por algunhas mascotas que teñen aprendido a comer as moscas. 

 

 

 

 

 

 

 

 

 

 

 

 

 

 

Figura 3. Fotografías realizadas e aportadas polos veciños durante as proliferacións. 

 

Na Figura 4 se amosan os rexistros de proliferacións comunicados no ano 2023. Non é evidente 

una correspondencia xeográfica das proliferacións ca localización das principais explotacións 

gandeiras  da rexión.  

Con todo, é evidente que as proliferacións acontecen ao longo da marxe do Río Miño, a unha 

distancia media de 1 km do río, nas parroquias de Sobrada, Currás, Amorín, Forcadela, Estás, 

Figueiró e Goián. 

Obtivemos 38 rexistros con información detallada durante o ano 2023. As proliferacións 

acontecen con maior frecuencia dende a primavera ata o outono (Figura 5), aínda que con 

variacións importantes nos diferentes meses. A pesar de que se esperaba que no inverno non 

ocorreran proliferacións debido ás baixas temperaturas, tamén se producira un episodio no mes 

de febreiro. 

Figura 4. Imaxe de satélite amosando os puntos dos rexistros de proliferacións de moscas Musca domestica durante 

2023 (identificadas con puntos amarelos) e da localización das principais explotacións gandeiras do concello de 

Tomiño (identificadas con puntos turquesa). 

 

 

Figura 5. Taxa mensual de rexistros de proliferacións de moscas durante o ano 2023, reportados polos veciños ao 

Concello de Tomiño e confirmados polo persoal da Universidade de Vigo. 

CAPÍTULO 3. ANÁLISE DAS POSIBLES CAUSAS 

3.1. Manexo agropecuario na rexión 

3.1.1 Introdución 
O Baixo Miño é unha rexión agrícola por excelencia. Dado que en varias ocasións os veciños 

comunicaron que as proliferacións coincidían co abonado dos campos, neste estudo se prestou 

especial atención á maneira como as explotacións gandeiras manexan os estercos e tamén na 

forma como os agricultores (profesionais e non profesionais) fan o abonado dos campos. 

 3.1.2 Métodos 
Entre a primavera e o inverno do 2023 fixéronse observacións de campo sobre as prácticas 

agrícolas nos barrios onde ten ocorrido as proliferacións. Igualmente, se prestou especial 

atención a outros eventos que poderían ter contribuído a xerar concentracións de grandes 

cantidades de materia orgánica. 

Co obxectivo de caracterizar o manexo dos xurros e abonos no sector agro-gandeiro fixéronse 

enquisas para os sectores gandeiro (Anexo I), e agrario profesional e non profesional (Anexo II). 

Para este último se escolleron 60 parcelas con uso agro-gandeiro a partir da información do 

Sistema de Información Xeográfica, 30 na area afectada e 30 fora da área afectada polas 

proliferacións. Estas enquisas foron enviadas aos titulares das parcelas por correo postal cun 

prazo de un mes para enviar as respostas. Das 60 enquisas só recibimos 7 respostas, tres de elas 

indicando que as parcelas teñen uso forestal. Non obstante, a constatación no campo permitiu 

comprobar que, nestes casos, o uso do solo é diferente ao reportado nas enquisas. 

Posteriormente, con axuda da técnica de Medio Ambiente, procuráronse os teléfonos de 

contacto dos propietarios das parcelas das cales non recebemos resposta. Chamamos para 

poder acadar un mínimo de respostas que nos permitisen facer comparacións entre o manexo 

de zonas afectadas e non afectadas. Naqueles casos en que a comunicación telefónica non foi 

posible, se chamou ao número de contacto en diferentes horarios (incluso en fins de semana) 

para evitar o posible problema de falta de dispoñibilidade en horarios laborais dos veciños. En 

ausencia de resposta fixemos ata 3 intentos de comunicación para cada parcela antes de desistir 

ca comunicación telefónica. As chamadas permitiron acadar un total de 10 respostas.  Por estas 

razóns, complementamos a base de datos facendo percorridos e caracterización in situ do 

manexo de parcelas agrarias, co inconveniente de non poder acadar a información completa 

sobre o manexo das parcelas ao longo do ano, senón que só contamos ca información puntual 

do que se pode observar no momento do percorrido. En total obtivemos información para 7 

parcelas na área afectada e para 6 parcelas fora da área afectada. 

3.1.3 Resultados 

3.1.3.1 Observacións na contorna 

Unha práctica común no campo é o uso do esterco producido e almacenado no cortello ou 

galpón non profesional para o abonado dos campos no inverno- primavera para cultivos anuais 

como patata, millo, cebola ou horta en xeral, e tamén para froiteiras perennes. Esta é unha 

práctica ancestral que se fai a pequena escala, con ferramentas manuais ou, en algúns casos co 

uso do tractor e a fresadora tanto para fresar o terreo cultivado o anterior ano, como para 

remover o abono co solo (Figura 6). 

A observación da contorna e das actividades no campo que coincidiron no momento das 

proliferacións, ou os días posteriores, evidenciaron que algúns dos episodios ocorreron 

simultaneamente ca limpeza dunha granxa avícola, ou co estercado de campos de agricultores 

profesionais e non profesionais.  

  

Figura 6. Prácticas agrícolas: labradío e estercado de campos e viñas con abonos procedentes dos cortellos.  

 

Observouse que con frecuencia os agricultores recollen esterco recentemente producido nas 

explotacións gandeiras. Despois, é levado aos campos, e é directamente depositado e espallado 

no solo recentemente fresado ou apilado. A diferencia das prácticas descritas no primeiro 

parágrafo desta sección, estes casos as pilas teñen grandes volumes e son deixadas durante 

semanas e meses. Na maioría dos casos sen unha cuberta protectora, sen previa compostaxe, e 

en calquera momento do ano e do estado do solo (Figura 7).  

Observouse tamén que, nalgúns casos, o esterco é deixado superficialmente, sen remover co 

solo. Nun dos casos, aínda unha semana despois de ter sido depositado e estendido sobre o solo 

había unha abundante cantidade e actividade de insectos (a maioría Musca sp.). 

Durante os eventos de proliferación tamén se visitaron as zonas próximas ás casas dos veciños 

que reportaron as proliferacións, en busca de concentracións de materia orgánica. En particular, 

visitouse a marxe do río xa que a maioría dos casos ocorreron cerca ao río. Non obstante, en 

ningún caso se observou un incremento de vexetación acuática ou terrestre que actuase como 

unha fonte de materia orgánica en descomposición que puidese estar asociada á orixe das 

moscas. Polo contrario, a vexetación ribeirá nativa ou natural é moi escasa e amosa un baixo 

porte, unha baixa diversidade e un importante grao de intervención, incluso en áreas da 

RedNatura2000 (Figura 8).  

 

 

 

Figura 7. Transporte de esterco en tractor. Actividades de estercado de campos profesionais e non profesionais: co 

esterco fresco  estendido sobre a superficie ou en grandes pilas.  

Nun caso, durante a visita ás casas afectadas por unha proliferación os veciños comunicaron o 

depósito de cantidades importantes de restos de procesos industriais de orixe vexetal nas súas 

parcelas por unha empresa sen o seu consentimento (Figura 8). O SEPRONA comunicou á 
Concelleira de Medio Ambiente de Tomiño, Ana Belén Casaleiro, que estaba aclarada a 
orixe do vertido, e a empresa responsable non traería máis material a esta zona.

Figura 8. Durante as visitas á área afectada os veciños comunicaron vertidos ilegais de materia orgánica. Tamén se 

observou que a vexetación ribeirá nativa ou natural é moi escasa e amosa un baixo porte, unha baixa diversidade e 

un importante grao de intervención, incluso en áreas da RedNatura2000. O nivel freático das parcelas próximas ao 

río Miño é moi alto e as explotacións gandeiras amósanse encharcadas. 

Noutra ocasión os veciños comunicaron o probable vertido do contido de fosas sépticas en 

campos por parte de unha empresa local, pero non houbo constancia sobre a persoa ou empresa 

foi a responsable dos vertidos. 

3.1.3.2 Enquisas ao sector gandeiro 

En xeral, detectouse que as explotacións gandeiras carecen de rexistros sobre o destino e as 

cantidades do esterco que doan ou venden. Nunha excepción, a explotación porcina ten unha 

infraestrutura para a acumulación e compostaxe dos puríns. Este compost é finalmente 

depositado en terreos propios (Táboa 1). Na maioría das explotacións (especialmente avícolas e 

equinas) o esterco fresco  é levado cunha frecuencia diaria ou máximo de 4 días por cultivadores 

profesionais e non profesionais para o estercado dos campos. A explotación extensiva de vacún 

que colaborou ca enquisa fai unha limpeza menos frecuente xa que ao ter o gando nos campos, 

non se producen grandes acumulacións de esterco nas instalacións da explotación. 

Táboa 1. Información obtida das enquisas feitas aos gandeiros profesionais sobre o manexo dos estercos de 

diferentes explotacións gandeiras. 

Pregunta/Tipo de 
gando 

Porcino Avícola Vacún 
(extensivo) 

Equino 

Tipo de cama Pavimento y viruta Gaiola Heno Viruta 

Tempo de limpeza das 
instalacións 

Diario ou cada 2-3 días 2-4 días 30 días Diario 

Deposita o esterco 
dentro do 
asentamento? 

Si No Puntualmente e 
pouco 

Si 

Transporta o esterco 
para acumulalo fora do 
recinto? 

No No No No 

Somete o esterco a 
algún tratamento antes 
de transporte ao 
emprazamento final? 

Si, compostaxe. 

Ou fermentación en 
capachos 

No No No 

Cal é o destino final do 
esterco? (Doazón/ 
venda directa/outros) 

Abonado de fincas 
propias. Cisternas  

Tódalas opcións. 
Especialmente para 
viñedos 

Doazón para 
viñedos 

Doazón 
para hortas 

Cada canto tempo se 
transporta o esterco do 
asentamento ao 
destino final? 

Cando a fosa está chea. 

4-5 capachos por mes

Non sabe. 

Cada 3-4 días 

30 días Cando os 
veciños o 
recollen 

Leva un control das 
parcelas onde é levado 
o esterco?

Só nunha explotación 
levan o rexistro 

Non Non Non 

Cabe notar que non foi posible entrar en tódalas instalacións das explotacións por cuestións 

sanitarias, pero nos casos en que puidemos entrar, non se observaron grandes cantidades de 

moscas voando no interior dos recintos. Non obstante, nas explotacións avícolas os gandeiros 

aplican tratamentos insecticidas para manter controladas as moscas e outros artrópodos 

parasitos comúns en explotacións de cría intensiva de animais. 

3.1.3.3 Enquisas aos cultivadores profesionais e non profesionais 

Das enquisas repartidas ao sector profesional unicamente dous cultivadores de kiwi e dous de 

viñedos colaboraron co estudo. Así mesmo, foi moi baixa a participación da veciñanza 

propietaria de parcelas (como se comentou na sección 2.2), incluso a pesar de que moitos deles 

son habitantes das parroquias e os barrios afectados polas proliferacións. 

Algunhas das  diferencias máis relevantes entre os cultivos profesionais e non profesionais 

consisten na falta de analíticas do solo e a consecuente ausencia de fertilización adecuada de 

acordo ao tipo e cantidade de fertilizante necesario para cubrir as necesidades específicas dos 

solos nos cultivos non profesionais. Non obstante, en tódolos casos os cultivadores non 

profesionais estercan os campos mínimo unha vez por ano con esterco fresco. 

Táboa 2. Comparación do manexo entre cultivos profesionais e non profesionais. 

Tipo de manexo Cultivos profesionais Cultivos non profesionais 

Plantas cultivadas Viña, kiwi Viña, millo 

Maquinaria Variada segundo a tarefa Tractor e fresadora 

Fertilizante Cal, inorgánico: 80% 

Abono orgánico industrial: 10% 

Esterco fresco: 10% 

Esterco fresco: 100% 

Fuente de obtención do esterco Cuadras propias o compra ao gandeiro Cuadras propias ou doazón dos 
gandeiros 

Acumula o fertilizante antes de 
aplicalo ao solo? 

Non: 100% Non: 75% 

Si: 25 % 

Fai analíticas do solo? Si: 100% Non: 100% 

Coñece as proporcións e 
composición do fertilizante que 
precisan os seus solos e cultivos? 

Si: 100% Non: 100% 

Aplica fitosanitarios* ao cultivo? Si: 100% Si: 100% 

* Dado que en moitas apareceu un uso mais amplo cambiouse o termo para ‘fitosanitarios’.

A comparativa do manexo entre parcelas dentro e fora das áreas afectadas nas enquisas reflicte 

unha falta de coherencia entre as respostas ás enquisas co que ocorre na realidade no campo 

(Figura 9). Nestas áreas, os cultivos non profesionais de viña e millo son os máis comúns. En 

contraste, as parcelas fora da área afectadas teñen una vocación principalmente agraria (como 

se esperaba segundo á selección das parcelas), cunha maior diversidade de cultivos de horta e 

plantas perennes. 

Figura 9. Comparación das porcentaxes de ocorrencia de diferentes tipos de manexo entre as parcelas 

cultivadas dentro (esquerda n=7) e fora (dereita n=6) das áreas afectadas por proliferacións de moscas. 

Respecto ao calendario anual de fertilización obtido a partir das enquisas é evidente que durante 

os primeiros meses do ano se produce a fertilización da maioría dos cultivos, tanto non 

profesionais tanto profesionais, especialmente a viña. Durante a primavera e verano, 

despois da colleita e a poda invernal, fertilízase o kiwi. Desafortunadamente os cultivadores de 
aguacate contactados (da parroquia de Amorín) non colaboraron co estudo, evitando así 
ter unha idea completa dos calendarios de fertilización dos principais cultivos das áreas 
afectadas.

Figura 10. Calendario de fertilización de cultivos extraído a partir das enquisas feitas ao sector agrario profesional e 

non profesional. 

A comparación deste calendario de fertilización de cultivos (Figura 10) ca taxa mensual de 

rexistros de proliferacións de moscas (Figura 5) suxire que as proliferacións ocorridas na 

primavera poden ser consecuencia  da fertilización con esterco fresco feito no inverno e na 

primavera, en particular nos cultivos non profesionais. Segundo as respostas das enquisas dos 

cultivos profesionais de kiwi e viña, estes cultivos non son frecuentemente fertilizados con 

esterco fresco se non con fertilizantes minerais ou industriais (Táboa 2). Non obstante, segundo 

as respostas ás enquisas dirixidas aos propietarios de explotacións gandeiras, os cultivadores 

profesionais e non profesionais levan esterco fresco cada 3-4 días durante todo o ano (Táboa 1). 

Esta información suxire que os cultivos profesionais de viña tamén son fertilizados con esterco 

fresco durante o verán e o outono, e isto podería explicar os casos de proliferacións observados 

nestas estacións do ano (Figura 5). 

Dado que os diferentes tipos de esterco poderían levar cargas diferentes de ovos e larvas de 

moscas e que é importante o tempo que estas tardan en desenvolverse e emerxer como adultos 

deseñamos e desenvolvemos un experimento para avaliar e comparar a produción de moscas a 

partir de estercos provenientes das explotacións gandeiras da rexión detallado na seguinte 

sección. 

3.2 Comparativa da cantidade e fenoloxía de emerxencia de moscas (Musca sp.) 

a partir dos estercos máis comúns usados como fertilizantes en Tomiño 

3.2.1 Introdución 
O estercado dos campos é unha práctica frecuente na rexión onde adoitan ocorrer as 

proliferacións de moscas (ver sección 3.1.3.3). Dado que M. domestica precisa de fontes de 

materia orgánica para ovipositar e desenvolverse durante a fase larvaria, consideramos que é 

relevante entender en detalle o aporte que fai cada un dos tipos de esterco para a produción de 

moscas e así mellorar o manexo tanto nas explotacións gandeiras como durante todo o proceso 

que segue ata o estercado de campos profesionais e non profesionais.  

Por estes motivos, o obxectivo do presente experimento foi comparar a taxa de produción de 

adultos de mosca e o tempo de emerxencia de moscas adultas a partir de mostras de esterco 

producido en diferentes explotacións gandeiras da rexión. 

3.2.2 Métodos 
Se tomaron mostras de 4 tipos de explotación gandeira: porcina, avícola, cabalar e vacún. Para 

cada tipo de explotación tomáronse dous estados do esterco: fresco e fermentado, con 

excepción da explotación de vacún da que so obtivemos esterco fermentado. De cada tipo se 

recolleu una mostra de 30 l, cada unha de diferentes explotacións.  

O deseño experimental consistiu en un deseño de bloques ao azar, dispostos en dúas liñas, 

cunha separación mínima de 1 m entre mostras, como se exemplifica na Figura 11. Ademais das 

mostras de esterco, dúas trampas non tiñan esterco e foron usadas como control. En total 

tivemos 10 trampas (3 tipos de gando X 2 estados do esterco = 6, mais 2 de vacún no mesmo 

estado, e mais 2 controles). Para a captura das moscas se deseñou, fabricou e probou una 

trampa para capturar os insectos voadores producidos diariamente en cada mostra. As mostras 

e as trampas foron instaladas nun invernadoiro localizado no consello de Tomiño.  

 

 

Figura 11. Deseño experimental e invernadoiro experimental amosando as trampas usadas para a colleita de insectos 

voadores producidos en esterco de gando avícola, porcino, cabalar e vacún. 

Os insectos capturados foron recollidos diariamente durante 30 días consecutivos, preservados 

en frascos de laboratorio con etanol 70% e etiquetados. Obtivemos e analizamos un total  de  

300 mostras. Se contou o número diario de Musca sp. producido por trampa por día e o número 

de outros insectos por trampa por día. 

3.2.3 Resultados 
Os estercos que máis moscas (Musca sp.) producen por día son o de porcino fermentado ao aire 

libre en capachos, de cabalo fermentado nun cortello de casa e o esterco recente dunha granxa 

avícola (Figura 12). Outros estercos como o de vaca ou avícola fermentado e seco producen 

moscas cunha menor taxa diaria. Estercos como o de cabalo recente ou porcino recente non 

produciron adultos de Musca sp. 

 

Figura 12. Taxa diaria de produción de adultos de Musca sp. en diferentes tipos de esterco: C: control sen esterco, 

Av-R: avícola recente, Av-F: avícola fermentado e seco, Ca-R: cabalo recente, Ca-F: cabalo fermentado e acumulado 

nun cortello, V: vacún, Por-R: porcino recente, Por-F: porcino fermentado en capachos.  

 

A tendencia do número acumulado de moscas ó longo do estudo amosou que a emerxencia de 

adultos de Musca sp. comezou a partir do segundo día (Figura 13). As tendencias da produción 

de moscas na maioría de estercos continuaban en aumento 30 días despois da colleita das 

mostras de esterco. Este comportamento foi particularmente marcado nas mostras de esterco 

de porcino fermentado e de cabalo fermentado.   

Figura 13. Tendencia acumulativa do número de adultos de Musca sp. capturados durante un mes de estudo. Cab= 

caballo; Cer= cerdo; Pol= pollo. Fer= fermentado; Rec: recente. 

 

3.2.4 Conclusións 
Os resultados do experimento demostran que os estercos frescos non teñen per se unha grande 

cantidade de ovos e larvas de moscas ao saír das explotacións gandeiras. Isto ocorre 

principalmente en recintos cerrados e tratados contra parasitos, ou cando os recintos que son 

limpados con moita frecuencia e o esterco e inmediatamente dirixido ao sistema de compostaxe 

ou levado para produción industrial de abono. Polo contrario, os estercos aos que as moscas 

teñen facilidade de acceso dentro das cadras ou cando é almacenado en contenedores abertos 

nas instalacións da explotación, teñen una maior cantidade de moscas ao saír das explotacións 

para o abonado dos campos agrícolas.  

A problemática da elevada produción puntual de adultos observada nos casos de proliferación 

suxire que se poñen grandes cantidades de materia orgánica no medio ambiente, que atraen os 

adultos que están no ambiente, para comer e ovipositar, e que despois teñen una emerxencia 

case simultánea. Polo tanto, as proliferacións de moscas probablemente están, asociadas en boa 

medida a os procesos de estercado dos campos con esterco fresco, ou pouco fermentado sen 

compostar, obtido dos propios cortellos ou de explotacións gandeiras.  

O comportamento observado durante as proliferacións, en que ocorre unha emerxencia 

simultánea de miles de individuos está relacionado con mecanismos biolóxicos da especie, 

asociados a condicións medioambientais favorables, especialmente de humidade e 

temperatura. Neste sentido a cercanía ao río Miño ten un papel fundamental, proporcionando 

humidade ao solo e a atmosfera circundante durante todo ano, especialmente durante os meses 

estivales, así como de regulador das temperaturas extremas. Precisamente esta característica 

fai que a rexión teña un alto interese agrícola e como consecuencia é unha rexión propicia para 

moitas empresas  de cultivadores profesionais e non profesionais. Na seguinte sección 

analizamos o cambio no uso do solo na rexión afectada e como inflúe nas dinámicas ecolóxicas 

relacionadas ca aparición de pragas.  

3.3 Cambios no uso do solo  

3.3.1 Introdución 
Os procesos de urbanización e expansión das zonas agrícolas teñen fortes impactos na cuberta 

vexetal, e en consecuencia, sobre a dinámica ecolóxica a nivel rexional. Por tanto, a modificación 

da cobertura do solo é considerada a alteración máis importante do medio causada polo home 

(Xunta de Galicia 2024).  A destrución da vexetación nativa promove o desequilibrio das 

poboacións de insectos xerando incrementos esaxerados dalgunhas especies que pódense 

converter en pestes, e por outra banda, a extinción local ou total das especies que actúan como 

controladores naturais das pestes. En consecuencia, cambios no uso do solo a nivel territorial 

poden actuar en sinerxía con outros procesos aumentando os problemas ambientais 

relacionados con desequilibrios nas poboacións. 

3.3.2 Métodos 
Para observar a perda da vexetación arbórea nativa por procesos tomáronse xanelas nas áreas 

afectadas e comparáronse ó longo dos últimos 20 anos mediante o uso de ortofotos e Sistemas 

de Información Xeográfica. 

3.3.3 Resultados 
A análise do proceso histórico de manexo do territorio nos últimos 20 anos amosa un 

incremento significativo das áreas urbanizadas (Figura 14) e os cultivos (Figura 15), ca 

consecuente perda das áreas de vexetación nativa ou non manexada nas áreas onde ocorren as 

proliferacións.  

 

 

Figura 14. Análise temporal do cambio de uso do terreo nos barrios actualmente afectados por proliferacións de 

moscas. Nas imaxes observase un importante incremento da urbanización. 

Figura 15. Análise temporal do cambio de uso do terreo nos barrios actualmente afectados por proliferacións de 

moscas. Nas imaxes observase unha importante redución das áreas de vexetación. 

3.3.4. Conclusións 
A perda da vexetación nativa e a expansión dos cultivos incrementa a problemática do estercado 

e constitúe unha das causas máis probables dos desequilibrios ecolóxicos que se observan no 

Concello de Tomiño nos últimos anos.  

Por outra banda, o incremento da urbanización causada polo movemento de habitantes da 

cidade ao rural, contribuíu a un descenso das áreas verdes dos barrios con presencia de 

proliferacións de moscas. Alí, a presencia de vexetación nativa, cunha estrutura que permita a 

reprodución e supervivencia da fauna nativa, está a medrar. Este fenómeno é evidente nos 

últimos eslavóns da cadea alimenticia que son facilmente observables e dos cales tense  

monitoreado as súas poboacións nas últimas décadas. En particular, os paxaros insectívoros que 

en condicións adecuadas fan unha importante labor no control de pragas, sofren reducións nas 

súas poboacións (Díaz-Siefer et al. 2022). Na nosa contorna, é evidente un pronunciado 

descenso das poboacións de aves insectívoras migratorias e residentes nos ambientes agrarios, 

como as andoriñas, os avións, os pitos, entre outros (SEO 2024). Segundo a Asociación ANABAM, 

estudos sobre cambios no uso do solo asociados á perdas na flora e fauna nativas, Galicia é una 

das rexións á cabeza da ameaza sobre a biodiversidade pola perda de bosque autóctono en 

Europa (Eisner et al. 2016).  

CAPÍTULO 4. BOAS PRACTICAS 
Como se comentou no apartado 1.4. o ciclo larvario da M. domestica está asociado coa materia 

orgánica en descomposición sendo os estercos unha das principais elementos nos que fan a súa 

posta de ovos. Así, mediante a observación da contorna e os datos experimentais expostos no 

Capítulo 3, considérase importante establecer un compendio da lexislación e de boas prácticas 

tanto para os gandeiros, como os agricultores profesionais e non profesionais, de cara a mitigar 

un posible foco ou posible medio de magnificación das proliferación de moscas. 

4.1 Ámbito normativo de explotacións gandeiras 
Cabe destacar que a lexislación de aplicación no caso das dexeccións de gando veñen amparadas 

pola normativa europea: Regulamento (CE) nº 1069/2009 do Parlamento Europeo e do Consello, 

do 21 de outubro de 2009 (Regulamento sobre subprodutos animais, SANDACH) polo que se 

establecen as normas sanitarias aplicables aos subprodutos animais e aos subprodutos 

derivados non destinados ao consumo humano. Este regulamento establece normas para 

garantir unha xestión segura das dexeccións gandeiras, co obxectivo de previr riscos para a 

saúde humana e animal, así como para o medio ambiente. Se os estercos e xurros sométense a 

procesos de transformación (por exemplo, compostaxe ou dixestión anaeróbica), o regulamento 

inclúe normas específicas para garantir a seguridade destes produtos transformados. Neste 

sentido, a Lei 7/2022, do 8 de abril, de residuos e chans contaminados para unha economía 

circular, regula os subprodutos animais e os seus produtos derivados, cando se destinen á 

incineración, a vertedoiros ou sexan utilizados nunha planta de dixestión anaerobia, de 

compostaxe ou de obtención de combustibles, ou se destinen a tratamentos intermedios 

previos ás operacións anteriores. Polo tanto, os estercos e xurros teñen a consideración de 

SANDACH e deben ser almacenados en condicións de hixiene e seguridade dentro das 

explotacións e xestionados por xestores autorizados. Sen embargo, está excluída a súa condición 

de residuo se a súa aplicación ten fins agrícolas e non precisa de autorización en materia de 

residuos, pero estas prácticas deben realizarse segundo procedementos e métodos específicos 

que non poñan en perigo a saúde humana nin danen ao medio ambiente.  

No referente as xestións dos xurros e estercos de explotacións gandeiras son de aplicación: 

 Real Decreto 306/2020, do 11 de febreiro, polo que se establecen normas básicas de 

ordenación das granxas porcinas intensivas, e modifícase a normativa básica de 

ordenación das explotacións de gando porcino extensivo. 

 Real Decreto 637/2021, do 27 de xullo, polo que se establecen as normas básicas de 

ordenación das granxas avícolas. 

 Real Decreto 1053/2022, do 27 de decembro, polo que se establecen normas básicas de 

ordenación das granxas bovinas. 

Estas normativas comparten algúns principios crave: 

    Plan de Xestión e Produción de Estercos: os titulares das explotacións deben presentar un plan 

de xestión e produción de estercos. Este plan debe formar parte do Sistema Integral de Xestión 

das Explotacións (SIGE). 

    Rastrexabilidade: Os titulares son responsables de asegurar a rastrexabilidade dos estercos. 

Isto implica levar un rexistro detallado que permita rastrexar a súa orixe, manexo e destino final. 

    Valorización Agronómica: implica o uso dos estercos como fertilizantes en superficies 

agrícolas. Establécense requisitos, como dispoñer de suficiente superficie agrícola propia ou 

concertada (contías de estercos e identificación de parcelas de destino), e axustarse ás 

normativas sobre protección de augas contra a contaminación. 

    Entrega a Xestores Autorizados: as explotacións teñen a opción de entregar os estercos a 

instalacións ou operadores autorizados. Neste caso, deben acreditar a entrega mediante 

contrato e manter un rexistro conforme á normativa de subprodutos animais non destinados ao 

consumo humano ou residuos. 

As explotacións gandeiras porcinas, avícolas e bovinas, ás que son aplicables estas normativas, 

tamén deben cumprir uns criterios para o almacenamento de xurros e estercos, tales como a 

impermeabilización de instalacións, a capacidade adecuada, a obrigatoriedade de cobertura en 

certos casos, así como normativas específicas para o manexo de xurros, xestión de gases e a 

redución de emisións de amoníaco.  

É importante destacar que aínda que o ámbito de aplicación destas normativas fai referencia a 

diferentes tipos e tamaños de explotacións, o Plan Estratéxico da PAC de España (PEPAC) xa 

establece que para reducir as emisións de amoníaco todas as explotacións gandeiras deberán 

contar cun plan de xestión de estercos que cumpra uns requisitos mínimos, entre eles: 

 Deberán presentar un plan de xestión e produción de estercos, incluído no Sistema 

Integral de Xestión das Explotacións. 

 Depósitos de esterco cercadas e impermeabilizadas, natural ou artificialmente 

 Cando a explotación traballe con esterco sólido, deberá mesturarse con palla ou outras 

substancias que absorban a humidade e deberán dispoñer dun esterqueira 

impermeabilizada e cuberta, cun sistema para a recollida de lixiviados. 

 As explotacións porcinas poden xestionar os seus estercos mediante valorización 

agronómica ou entregar a unha instalación autorizada ou operador autorizado, 

respectivamente, ou xestionar o esterco dentro da explotación. 

4.2 Ámbito normativo de aplicacións ao solo 
O Real Decreto 1051/2022, de 27 de diciembre, por el que se establecen normas para la 

nutrición sostenible en los suelos agrarios, introduce importantes cambios na xestión de 

fertilizantes e estercos na actividade agrícola. Este real decreto establece unhas normas básicas 

para fertilizar racionalmente os cultivos, a través dunhas boas prácticas agrícolas mínimas que 

deben terse en conta ao aplicar os nutrientes nos solos agrarios. O seu ámbito de aplicación 

abarca todas as actividades agrícolas e forestais que acheguen de forma directa ou indirecta 

nutrientes ao solo ou que modifiquen as propiedades e características físicas, químicas ou 

biolóxicas do solo e exclúense os hortos familiares destinados exclusivamente a autoconsumo, 

salvo algunhas obrigacións. Entre as medidas destacadas atópase a creación dunha sección de 

fertilizantes no caderno de explotación, e  a elaboración e aplicación dun plan de abonado. Este 

plan, obrigatorio a partir de setembro de 2024 para a maioría das explotacións, busca controlar 

as doses, datas e composición das achegas ao solo, así como promover prácticas que reduzan 

emisións de gases de efecto invernadoiro e outros gases como o amoníaco. Ademais, O 

Ministerio de Agricultura, Pesca e Alimentación fará publicas guías de boas prácticas en 

fertilización de solos agrarios e nutrición sostible dos cultivos. 

Este real decreto autoriza á Administración a aplicar o principio de cautela en zonas importantes 

para a conservación de hábitats e especies silvestres delimitando zonas de uso limitado ou 

restrinxido dalgúns produtos fertilizantes, estercos, residuos ou dos outros materiais incluídos 

neste real decreto. Entre os criterios para identificar zonas importantes destacan os solos 

situados nos espazos da Rede Natura 2000. 

En canto ao o apilamento temporal de estercos, produtos fertilizantes orgánicos e outros 

materiais de orixe orgánica en recintos agrícolas, co obxectivo de facilitar a súa aplicación 

posterior en solos agrarios, prohíbese o apilamiento ao aire libre, excepto en casos necesarios 

por loxística, baixo certas condicións: 

 O apilamento só pode realizarse fóra dos períodos prohibidos, como en chans xeados, 

asolagados ou en períodos de advertencia meteorolóxica vermella por precipitacións. 

 A humidade do material amontoado non debe superar o 80%. 

 Permítese unha pila por recinto, cun límite de 250 toneladas. En áreas con alta 

pluviometría, pódense autorizar múltiples pilas, sempre que non excedan as 250 

toneladas en total. 

 As pilas deben situarse en lugares seguros, lonxe de fontes de auga e en terreos elevados 

e augas abaixo. 

 O apilamento debe realizarse dentro do recinto agrícola e non pode exceder os cinco 

días, salvo impedimento por choivas, con excepcións específicas. 

No referente a aplicación de estercos, produtos fertilizantes orgánicos e outros materiais de 

orixe orgánica, debe terse en conta o seguinte: 

1. Prohibición de aplicar xurros: 

Prohíbese a aplicación de xurros mediante sistemas de prato, abanico e por canón, excepto en 

casos específicos, como recintos con pendentes superiores ao 10%, ou explotacións onde estes 

recintos representen máis da metade da superficie total. Non se permite a aplicación en 

condicións de temperatura ambiente superiores a límites establecidos polas autoridades 

autonómicas. 

2. Prohibición de aplicar outros materiais orgánicos: 

Prohíbese a aplicación doutros materiais orgánicos ou órgano-minerais con humidade igual ou 

superior ao 90% mediante sistemas de prato, abanico e por canón. 

3. Enterrado de estercos e materiais orgánicos: 

Os estercos e materiais orgánicos deben ser enterrados dentro das primeiras 12 horas mediante 

métodos como arado, chísel ou equipo equivalente, a menos que se cumpran certas 

circunstancias excepcionais (sementa directa, agricultura de conservación, aplicación por 

inxección, compostado previo con certificación, entre outros). As autoridades autonómicas 

poden establecer prazos inferiores ás 12 horas segundo as características agroclimáticas. 

4. Medidas de mitigación de emisións: 

Ao aplicar estercos sólidos, xurros ou produtos orgánicos, requírese o uso de polo menos unha 

medida de mitigación de emisións do Anexo V ou calquera outra técnica recoñecida polas 

autoridades autonómicas para reducir emisións de amoníaco.  

No artigo 13 inclúese que as persoas que fornezan estercos a terceiros para a súa aplicación en 

solos agrarios deberán acompañalos á entrega dun documento coa información sobre a súa 

calidade agronómica no que figuren, polo menos, a identificación do titular da explotación 

gandeira ou do centro de xestión de estercos de orixe; tipo de explotación; tipo de animais; 

cantidade de esterco fornecida e características do esterco (contidos en nutrientes N, P2O5, K2O 

e materia orgánica, nos estercos sólidos). Ademais, os estercos, tanto sólidos como xurros, non 

se poderán aplicar a menos de cinco metros das beiras dos ríos, lagos, masas de auga 

estancadas, o inicio das praias e as costas mariñas, captacións subterráneas de auga para 

consumo humano, pozos e fontes, sen prexuízo de que as comunidades autónomas poidan 

establecer unha distancia superior. 

4.3 Boas prácticas 
Ademais da aplicación de todas aquelas normativas que sexan de obrigado cumprimento ás 

explotacións gandeiras e agrícolas, considérase necesario que os produtores de estercos e 

agricultores profesionais e non profesionais realicen a mellor xestión posible dos estercos ou 

outros residuos orgánicos para minimizar a proliferación de moscas. Todas aquelas medidas que 

poidan ser aplicables tamén polos agricultores non profesionais axudarán a mitigar as 

proliferacións. A continuación expóñense algunhas medidas: 

 Manter as esterqueiras cubertas para evitar a proliferación de moscas evitando así a 

chegada de  adultos e a posta de ovos. 

 No caso de ser posible, nos hortos familiares realizar a autocompostaxe dos estercos 

asegurando que a masa alcance temperaturas elevadas. As altas temperaturas (> 55 °C) 

son efectivas para eliminar ovos de moscas, así como patóxenos e sementes de malas 

herbas. 

 Eliminar calquera acumulación de restos orgánicos non desexados ao redor dos campos 

ou áreas de cultivo. 

 Se o esterco se dispón acumulado en campos de cultivo previamente a súa extensión, 

cubrir a pila para evitar o depósito de ovos e aplicar os estercos ao campo no menor 

tempo posible. 

 No momento da aplicación, débese ter en conta que a extensión dos estercos debe ir 

seguida do seu enterramento nun curto período de tempo. 

 Establecer un sistema de vixilancia para avaliar a presenza de moscas e axustar as 

prácticas segundo sexa necesario. 

ANEXO I 
 

ENQUISA PARA O SECTOR GANDEIRO DE TOMIÑO 

 

PROMOVIDA POLO CONVENIO ENTRE O CONSELLO DE TOMIÑO E O GRUPO DE BIOLOXIA 

AMBIENTAL DA UNIVERSIDADE DE VIGO 

1. Que tipo de gando ten? 

_____________________________________________________________________________ 

2. Que tipo de cama teñen os animais dentro do recinto? (Describa) 

_____________________________________________________________________________ 

3. Con que frecuencia saca os puríns do recinto? (Se é diferente segundo a estación, 

especifíqueo) 

_____________________________________________________________________________ 

_____________________________________________________________________________ 

4. Deposita e acumula os puríns dentro do mesmo asentamento? Non ____ Si____ De que 

forma? 

_____________________________________________________________________________ 

5. Transporta os puríns a un lugar fóra do asentamento para a súa acumulación? Non ____ 

Si____ Cantos días permanecen alí antes de levalos ao seu destino final? (Se é diferente segundo 

a estación, especifíqueo) 

_____________________________________________________________________________ 

_____________________________________________________________________________ 

6. Somete os puríns a algún tratamento antes do seu transporte ao destino final? Non ____ 

Si____.  No caso afirmativo, a que(s) tratamento(s)? 

_____________________________________________________________________________ 

_____________________________________________________________________________ 

7. Cal é o destino final dos puríns? (Doazón/Venda directa para horta, Doazón/Venda directa 

para cultivo profesional, Adubación de terreos propios) Outro(s) _____ Cal(s)? 

_____________________________________________________________________________ 

_____________________________________________________________________________ 

8. Con que frecuencia se transportan os puríns do asentamento ao destino final? (especifíqueo) 

_____________________________________________________________________________ 

_____________________________________________________________________________ 

9. Leva un control das parcelas ás que se levan os puríns? Non ____ Si____ Explique: 

_____________________________________________________________________________ 

_____________________________________________________________________________ 

ANEXO II 
 

ENQUISA PARA O SECTOR AGRARIO (PROFESIONAL E NON PROFESIONAL) DE TOMIÑO 

 

PROMOVIDA POLO CONVENIO ENTRE O CONSELLO DE TOMIÑO E O GRUPO DE BIOLOXIA 

AMBIENTAL DA UNIVERSIDADE DE VIGO 

1. ¿Que plantas cultiva? Como? (describa) 

_____________________________________________________________________________ 

2. ¿Con que produto(s) fertiliza os cultivos? No caso de fertilizante comercial, indique o 

nome do produto, marca e provedor. No caso de abono procedente dunha explotación gandeira 

ou cortello, indicar de que animais procede fertilizante. Describa. 

_____________________________________________________________________________ 

3. No caso de obter o abono dunha explotación gandeira: ¿Compra ou recibe por doazón? 

_____________________________________________________________________________ 

4. Fertiliza co lodo da fosa séptica? Non ____ Si____  ¿Con que frecuencia? 

_____________________________________________________________________________ 

5. ¿En qué época fertiliza o/os cultivos? ¿Con que frecuencia fertiliza o/os cultivos?  

_____________________________________________________________________________ 

6. ¿Acumula o fertilizante no campo antes de aplicalo ao chan? Non ____ Si____  ¿De que 

forma? (tempo de repouso, se fai pilas ou o deposita directamente, se o mestura co chan ou o 

deixa en superficie etc.) 

_____________________________________________________________________________ 

7. Por favor explique as ferramentas e a infraestrutura que emprega para aplicar o abono, 

e a forma como o aplica (durante o transporte e a aplicación. Ex. fresado, pa, outros) 

_____________________________________________________________________________ 

8. ¿Con que regularidade fai analíticas dos solos do seus campos de cultivo?  

_____________________________________________________________________________ 

9. ¿Coñece as proporcións e composición do fertilizante que precisan os seus solos e 

cultivos? Non ____ Si____   

Explique 

_____________________________________________________________________________ 

10. Aplica produtos insecticidas aos seus cultivos? Non ____ Se____  Cales? Con que 

frecuencia? 

_____________________________________________________________________________ 

